
Ndi tshifhinga tsha zwiḽiwa zwa nga 
matsheloni.

Muṱa wo dzula ṱafulani. Wo lindela 
makhulutshinna.

Tshuu hai! Makhulutshinna vha suvha, vha 
wa! Vho ḓihuvhadza tshanḓa lwu vhavhaho.

Makhulutshinna vha vhuongeloni.

Dokotela o lugisa marambo a tshanḓani.

“Vha tea u dzula vhuongeloni maḓuvha a si 
gathi,” u ralo.

Makhulutshinna vho aluwa, nahone zwi ḓo 
fhedza tshifhinga uri vha fhole.

Nga Musumbuluwo, makhulutshisadzi na 
Avhakholwi vha ḓa u rabelela makhulutshinna.

“Thabelo dzashu dzi ḓo vha lwela uri vha 
fhole,” u ralo Avhakholwi.

“Ndo livhuwa,” vha ralo makhulutshinna.

Nga Ḽavhuvhili, mma na Mulweli vha ḓisa 
maapuḽa na miomva.

“U ḽa mitshelo zwi ḓo vha thusa uri vha fhole,” 
u ralo Mulweli.

“Ndo livhuwa,” vha ralo makhulutshinna.

Nga Ḽavhuraru, baba na Avhakholwi vha ḓisa 
bugu.

“U vhala hu ḓo vha thusa uri vha fhole,” u ralo 
Avhakholwi.

“Ndo livhuwa,” vha ralo makhulutshinna.

Nga Ḽavhuṋa, malume Malwela na Mulweli 
vha ḓisa radio.

“U thetshelesa muzika zwi ḓo vha thusa uri 
vha fhole,” u ralo Mulweli.

“Ndo livhuwa. Ni leludza lwendo lwanga 
lwa u vha na mutakalo wavhuḓi,” vha ralo 
makhulutshinna.

Nga Ḽavhuṱanu, dokotela a ṱola tshanḓa tsha 
makhulutshinna.

“Tshanḓa tshavho tshi khou fhola zwavhuḓi. 
Vha nga ya hayani. Fhedzi vha tea u vhuya u 
ṱoliwa vhege iḓaho,” u ralo.

Makhulutshinna vho lugela u ṱuwa 
vhuongeloni.

Vho tevheliwa nga baba na Mulweli.

“Vhoṱhe vho takalela uri vha khou vhuya, 
makhulutshinna!” u ralo Mulweli.

Hayani, mma, makhulutshisadzi, malume 
Malwela na Avhakholwi vha lugisela u 
ṱanganedza makhulutshinna.

Makhulutshisadzi vha baga khekhe.

Mma vha ḓisa zwigoḓelo.

Malume Malwela vha khou gotsha.

Avhakholwi a vhudzula mabaluni.

Makhulutshinna vha hayani! Vhoṱhe vho 
takala.

“Ndo livhuwa, muṱa wanga,” vha ralo 
makhulutshinna. “Lufuno lwa vheiwe lwoṱhe na 
ṱhogomelo zwo nthusa uri ndi fhole!”


